
Rezime/Abstract

Magistarski rad pod naslovom “Efekti Sporazuma CEFTA 2006 na ekonomiju Bosne i Hercegovine“ urađen je na 148
stranica A4 formata, od čega se 139 stranica odnosi na osnovni tekst, 5 na popis literature, 4 na popis slika, grafikona i
tabela. U toku istraživanja korišteno je 42 knjige, udžbenika i priručnika, 24 članka, studija, disertacija, magistarskih
radova i 14 internet izvora. Magistarski rad je strukturiran tako da pored uvodnih i zaključnih razmatranja, popisa
literature i priloga sadrži pet poglavlja u kojima je u okviru osnovnog teksta, tematizirana materija ilustrirana sa 34 tabele i
25 slika i grafikona. U predmetu istraživanja pošlo se od toga da je mreža ugovora o liberalizaciji trgovine danas iznimno
razgranata i taj proces se nezaustavljivo širi. Praksa sklapanja takvih ugovora pokazuje da se izbjegavanje eventualnih
negativnih efekata uređuje putem odredbi o postupnom snižavanju carina za osjetljive proizvode tokom prelaznog perioda.
Magistarski rad strukturiran je tako da analizira vanjskotrgovinsku razmjenu Bosne i Herecegovine prije stupanja na snagu
Sporazuma CEFTA 2006, gdje je prikazana ukupna vanjskotrgovinska razmjena u okvirima Sporazuma CEFTA 2006 i to
kroz predstavljanje izvoza i uvoza prije stupanja na snagu, tj. za period 2005. i 2006. godina. Isto tako prikazana je
dinamika vanjskotrgovinskog deficita prije stupanja na snagu Sporazuma CEFTA 2006. Nakon toga izvršena je analiza
vanjskotrgovinske razmjene Bosne i Hercegovine poslije stupanja na snagu Sporazuma CEFTA 2006, gdje su obrađeni
podaci vanjskotrgovinske razmjene Bosne i Hercegovine u okvirima CEFTA 2006 nakon stupanja na snagu i to kroz ukupan
izvoz i uvoz u tom periodu (2007-2011). Za isti period izvršena je analiza i dinamika vanjskotrgovinskog deficita Bosne i
Hercegovine za analizirani period nakon stupanja na snagu Sporazuma. Posebno je izvršena analiza efekata Sporazuma
CEFTA 2006 i njihov uticaj na ekonomski razvoj Bosne i Hercegovine. U tom kontekstu istaknut je značaj direktnih stranih
investicija, kao i njihov uticaj u okvirima Sporazuma CEFTA 2006. Pored toga, opisana je uloga javnih nabavki i arbitraže u
slučaju sporova unutar Sporazuma CEFTA 2006. Posebno je izvršena analiza uticaja pokazatelja na ekonomski razvoj
Bosne i Hercegovine u okvirima Sporazuma CEFTA 2006. U završnom dijelu ovog magistarskog rada istaknute su i
sagledane mjere, kao i prioriteti za poboljšanje makrostabilnosti Bosne i Hercegovine sa osvrtom na Sporazum CEFTA
2006. Isto tako preporučene su mjere koje bi poboljšale vanjskotrgovinsku razmjenu Bosne i Hercegovine prema ostalim
članicama Sporazuma CEFTA 2006. Pored toga, sagledane su i analizirane prioritetne aktivnosti u oblasti ekonomskog
razvoja Bosne i Hercegovine u okvirma Sporazuma CEFTA 2006. Ključne riječi: Bosna i Hercegovina, Sporazum CEFTA
2006, vanjskotrgovinska razmjena, efekti, ekonomski razvoj, izvoz, uvoz, vanjskotrgovinski deficit.

